附件三
學生訪問撮錄

（1）多元化的學習經歷與知識、學習能力、態度等的提升
A3_1.1

	跨級活動日後訪問4A學生

二零零零年五月五日

	問：
你們前日表演了些甚麼？同上次（12月）又甚麼分別？

答1：
–全線大飲茶、大電視同埋以訛傳訛。我角色都好重要。做角色包括清潔阿嬸一號，同埋全線大飲茶主持、大電視玩法先生、以訛傳訛都係主持。我係組負責人！


–今次要自己負責很多囉！今次要做主持啦、要做劇本啦，全部我負責呀！禮物啦，都有，佢每人都有帶一份！遊戲玩法啦，問卷啦…都係全部自己負責！但係上次就係老師幫我負責晒囉！

答2：
我講。我負責同佢（組員）講可以加D咩遊戲上去囉。

答3：
我表演話劇，演齊孫王個仔。我負責禮物囉！仲有演戲，幫手派禮物。

問：
但係今次同上一次活動日比較，邊一次比較開心D呀？

答1：
今次。自己負責多，咪好滿意囉！唔駛老師搞囉！有自信心多D呀！

答2：
今次。呢，好自己負責晒，唔駛老師再幫囉！

答3：
今次。可以自己做，唔駛老師幫！有自信心多D。

問：
你們話有很多自己做，你們覺得今次活動日，你們做了些甚麼呢？又學了些甚麼？

答1：
–都係合作精神呀！學自己要做自己，唔可以淨係要人幫我做！


–自己寫劇本令到自己學會編劇，要諗橋，要設計人們對白！編劇要令他人也贊同就叫合作囉！


–中文學點樣說話（說話技巧）！

答2：
學合作精神囉！


–講大膽！起初去2A班時候，有少少驚，但第二次時就開始順喇！

答3：
–要做先知道合作精神！要一齊做！

問：
你們有甚麼準備功夫？要識甚麼才可以表演得好呢？

答1：
–劇本喇、禮物喇、大電視道具喇、全線大飲茶D道具喇、超級阿順一號D道具喇，本來媽咪以前做侍應時，D人唔要侍應衫，好似阿嬸呀，所以我覺得…出，即係好超級阿嬸！


–全部都係自己諗，自己做！


–要表演阿嬸，我就要識一D唔正廣東話！要用、要學唔同聲音喇！

答2：
–準備IQ題、變魔術道具喇！


–IQ題要揀D簡單，所以請老師俾意見囉！

答3：
–仲有牧童笛呀！


A3_1.2

	跨級活動日後訪問4C學生

二零零零年五月五日

	問1：
咁你日呢，你覺得係活動日你學識咩呀？

答：
合作精神。

問1：
合作精神。點樣合作法呀應該？

答：
分工合作囉要！欸…欸，有人要…大家一齊合作嘛要，我講咁跟住佢配合嘛先至…無可以淨係我講，跟住佢又唔做。咁樣先得…
問1：
日邊個做司儀呀？…(面形瘦削的同學點頭)…就係你喇！唧，淨係你講，跟住其他人就無講喇？

問2：
你覺得你同學仔點樣配合你呀？

答：
配合，欸…佢講個…俾個程序表我。跟住…欸…唔指點樣講好！

問2：
你講講喇，你陣時究竟係，你每一個個角色係點樣樣？每個人係做乜？

答：
點樣分配角色，呢位組長負責。

問2：
咁你做組長，組長做乜呀？講…講你做咩！

答：
欸…工作分配喇，欸…仲有…欸…欸…仲有呢，叫佢點做喇！

問1：
你分配做咩工作呀，可唔可以講聽？

答：
派禮物…
答：
點樣派禮物喇，叫邊個派禮物喇！仲有邊個做司儀！仲有邊個做個遊戲…欸…主持囉！係咁多喇！

問2：
我想問呢，遊戲係咪你自己設計？

答：
係呀！

問2：
係呀，你點樣諗呢遊戲？

答：
睇電視諗番！

問2：
唔？

答：
睇電視諗番！

問2：
睇電視諗番！咁你都需要傾，當時…咁有無人話，我唔要呢個遊戲，我要呢個遊戲，陣時有無咁爭拗呀？

答：
有…有，有。

問2：
有咁爭拗，講聽，譬如乜？

答：
譬如佢話…欸…欸…對白要關於中文…中文科，佢話入唔到科，就唔贊成喎！表演魔術，跟住我又話…呢位組長又舉手投票，咁住有以多數，少數服從多數，結果又唔要得…
問2：
但係佢會唔會話唔開心？

答：
無乜啦應該！(笑)

問2：
(笑)你覺得佢無乜呀？

答：
民主嘛，呢個世界！

問1：
咁日仲學咩呀？

答：
……(沉靜，沒有回答)

問2：
你點樣諗…問…用咩題目去問？即係譬如題目，你一定要諗清楚，係咪要關於…要關於學習？

答：
係呀。

問2：
係呀，係呀。咁你點樣搵題目？

答：
書度搵囉！

問2：
書度搵。咁你點樣揀出？呃…點解要揀呢一題，唔揀呢一題…點解要揀呢一樣，唔揀一樣！你點傾，你點樣傾？

答：
睇個內容豐唔豐富囉！

問2：
唔…仲有呢？……揀咩題目呀？講聽！

答：
揀咩呀？呃…黔驢技窮囉！

問2：
唔…
答：
成語故事呀之類！

問2：
成語故事呀！有咩成語故事呀？講聽！

答：
欸…黔驢技窮囉！

問2：
唔…，點解要揀呢一個？

答：
因為呢一個成語唔係好多人識！

問2：
啊！唔係好多人識！咁其實咪好囉，係咪可以教到人呀，你覺得？

答：
係呀。

問2：
咁你自己覺得喇，咁你…咁你點解…你覺得唔係好多人識喇，定係陣係唔係咁多人識？同埋呢，陣時，講作俾同學仔聽之後呢，講作俾二、三年班聽之後呢，佢有咩反應呀？

答：
佢覺得好驚奇囉！即係好似呢個成語係從來未聽過，依家聽就好似覺得，有學咁！

問2：
咁你會唔會好開心呀，教佢之後？

答：
會。

問2：
會。

問1：
你點樣搵呢個成語返？

答：
睇書…
答：
作過文！

問1：
作過文，即係你個個都識！

答：
係。

問1：
啊！仲有無其他你係學到？除搵成語，要猜圖畫呢，你點樣搵返？

答：
呢2位。

問2：
係喎！仲有喎，圖畫係咪要有人去畫？

答：
係。

問2：
邊個負責呀？…都係你(望向設計遊戲規則的同學)！你畫畫畫得好叻？

答：
好曳唧！

問2：
咁但係其他人有無幫佢先？

答：
淨係佢兩個！

問2：
講番呀，你畫畫陣時呢，會唔會覺得，唔…好難畫，唏，唔知點畫咁？

答：
(搖頭)唔會。

問2：
唔會。即係一望就識畫？

答：
抄住畫！

問2：
啊！係呀！

問1：
咁考記憶題目呢，係點？

答：
係我兩個。

問1：
你兩個。點樣搵返？

答：
睇電視囉！

問1：
睇電視呀！睇咩電視呀？

答：
個咩至叻遊，不過呢，改裝咋！……(收音不清)將個遊戲改。

問1：
咩你睇電視…係咩遊戲呀？

答：
個咩童話睇一陣間，跟住就講番出囉！

問2：
電視邊一個節目？

答：
個至叻小人類囉！

問1：
至叻小人類。咁個電視節目入面就講到遊戲，咁你就做參考，然之後就再改，係咪咁呀？

答：
係。

問1：
唔。咁你覺得你，即係呢個睇人自己做喇，咁然後自己改過程裡面，你學到咩呀？

答：
欸…點樣先至做到個…點樣先至做到個遊戲囉！

問1：
做遊戲好難做！咁應該點樣可以做得好呀？

答：
欸…用多心機囉！

問1：
除用多心機呢？有無咩特別方法，可以做得好呀？

答：
叫朋友幫手囉！




A3_1.3

	跨級活動日後訪問4B學生

二零零零年五月五日

	問：
你們覺得今次活動日，你們學識了些甚麼呢？例如知識方面，有甚麼新東西學到呢？有或者同人相處呀、表達呀，有無學到D新呀？

答1：
學同心合力囉！因為我個組有三個主持，若果唔預先同心合力係咁講定要乜呢，個表演…個主持會好悶！

答2：
合作精神。因為如果無合作精神話呢，就好似唔係好好！例如，人出呢，要輪流。唔可以一個人做晒一樣，要一人一D！

你們在準備今次活動方面要認識甚麼能力呢？老師先前有無教今講技巧呢？有無教你點樣搞好個班房氣氛呢？

答1：
老師無教我技巧。即係呢，我諗D，D遊戲係自己諗出來！介紹遊戲我們會寫大畫紙上面，一面睇住張紙，一度講俾佢聽囉！


答2：要綵排，就要合作囉。


（2）成功經驗與自我概念的關係
A3_2.1

	第一階段訪問4A學生

二零零零年二月

	問：係常識科裏面，有冇享受過成功經驗呢？

答1：有呀。

問：你講先？係乜成功經驗呀？

答1：諗唔到。

問：譬如成績、自己有能力做？

答2：俾老師讚。

答1：成績。

問：之外呢？

答1：無喇。

問：即係成績好，就係成功經驗，對你話講。係唔係呀？咁你呢，乜係你成功經驗呢？

答2：做左D筆記，係連夜通宵趕功課，果陣時，竟然可以三張獎狀。

問：三張獎狀，但係你連夜通宵趕功課，你已經付出了努力喎。

答2：係。

問：你話有嘉許狀就係成功經驗。但同學就話，有好成績就係成功經驗。你話有好多呀？你覺得乜係成功經驗呢？

答2：爬山，得唔得。上次同爹D媽咪去爬山，爬爬就唔見佢，原來佢係山下面，我仲未知，咁爬呀爬，爬呀爬。爬到山頂果陣時，之後就叫媽咪，肚餓啦！D食出食。我已經見唔到，佢失。

問：咁你唔係好驚囉？

答2：唔係好驚，係覺得好成功。

問：點解，你覺得今次經驗係成功啦？

邢：以前，行山都行輸俾媽咪，鬥快嗎？
問：如果能夠勝過一D人，都係成功經驗。係唔係？在你離講有乜係有成功經驗例子，係做得好，做得醒。

答1：玩橡根繩。

問：玩橡根繩。玩得好，做得到，D係成功經驗例子。如果係課堂裏面，有邊D覺得帶到有成功經驗啦？

答2：詞語簿。做邊頁都有印仔。

答1：都係詞語，成日都有印仔。


A3_2.2

	第一階段訪問4B學生

二零零零年二月

	問：你上中文堂有無一些經驗令你覺得自己好叻，好有滿足感或成功感的呢？

答：會呀

問：例如呢？有甚麼經驗呀？

答：例如，上一次我英文默書好高分，我覺得好開心，好有成功感囉。

問：那次幾多分呀？

答：九十幾囉。

問：平時呢，一般有幾多分呀？

答：平時七十幾、八十幾囉。

問：其他人有無讚你呀？

答：其他人，小小啦。

問：邊個讚你呀？

答：我阿，因為阿爸阿媽要返工。

問：讚，咁讚你有甚麼感覺呀？

答：好開心囉。

問：咁你下次默書會否更加比心機去讀呀？

答：會呀

問：除了這個例子外，還有沒有其他例子呀？

答：上次數學測驗，我得到九十二分好開心，咁同學又讚我。

問：那麼，平時通常得幾多分呀？

答：平時通常得六十幾囉。

問：今次就高分好多啦，咁老師有無讚呀？

答：老師呀，請九十幾分個同學食糖囉。

問：請食糖有甚麼感覺呀？

答：好開心，覺得自己進步囉。

問：如果下次你又囉番九十幾分，你想唔想老師又好似今次咁獎勵你呀？

答：想呀

問：還有沒有成功的例子呀？

答：成功的例子，剛才講了兩個，其他個都無啦。

     *     *     *     *     *     *     *     *     *     *     *     

問：剛才你講了咁多例子，現在想你用自己的看法，講成功經驗對你來說是甚麼意思？

答：譬如我做一樣係，自己覺得好開心，好滿意，我覺得呢個就係成功感。

問：如果應用係上堂，你覺得怎樣才可帶給你開心和滿意呢？

答：上堂時如答問題答得，可以分組坐，可以搞活動，自己又，咪開心囉。

問：成績呢，緊唔緊要呀？

答：成績緊要，因為如果你考得唔好，大人就會鬧你，自己都覺得無信心。

問：你覺得除了自己努力外，其他人如老師、同學可怎樣幫你有多些成功經驗呀？

答：沒甚麼，只要上堂時可多留意我，搞活動，同我們一齊玩，就會開心，自己都會覺得好有興趣學呢樣。

問：你剛才話多留意你係指那一方面？

答：老師平時如果我舉手的話，都係問其他同學，從來都唔會注意到我，不過有時如果我答問題答錯，佢都會鼓勵我。


A3_2.3

	第二階段跨級活動日後訪問4A學生

二零零零年五月

	問：
你覺得今次活動題有否帶給你們成功的經驗呢？

答1：
有，尤其是係2C表演陣時，我覺得D人呢，好投入、好開心喎！

答2：
有少少！我走陣時佢唱英文歌俾我聽！


答3：
入佢有同我講早晨！

問：
呢個成功經驗上次有無呢？

答：
無。

問：
你覺得自己有無一些以為自己無可能做得到，但係都做得到，做得到些甚麼呢？

答：
能夠做到、組織到呢次咁表演！


能夠企人面前表演！


表演超級阿嬸一號令我覺得自己有語言天份！

問：
經過今次表演之後，你對自己睇法有無唔同呢？

答1：
有，我覺得自己係搞笑天才！

答2：
夠膽，同埋講可以大聲！以前係唔敢！

答3：
我諗以後敢答老師問題多！


A3_2.4

	第二階段跨級活動日後訪問4B學生

二零零零年五月

	問：
你覺得今次活動有否帶給你們成功的經驗呢？為甚麼？

答1：
有。就係我花心思諗過。而且，當我再去3C班房時候呢，佢以為我再去表演，竟然拍手叫我個組號喎！咁後來由班主任講番俾佢聽，唔係我表演，係第二組表演。

答2：
無乜。因為講錯，俾人笑。做司儀都幾開心，但要做司儀做得好，講唔可以口窒窒，同樣要記得D司儀台詞。

問：
進行活動之後，你們對自己有咩改變呢？譬如，以前以為自己無可能做得到，但係都做得到，對自己睇法會唔會有少少改變？

答1：
我無諗過我自己可以面對咁多人，可以講囉！以前見到其他人出來講說話：覺得好羨慕，因為他們可以無驚。原來呢，我經過今次活動，知道自己原來都得！

答2：
對自己會有不同睇法。我估唔到自己可以背到司儀台詞，同埋呢，估唔到自己可以面對咁多人表演！




A3_2.5

	第二階段跨級活動日後訪問4C學生

二零零零年五月

	問1：
好喇，咁最後呢，就係想問你，經過今次活動，對自己睇法有無改變呀？任何一方面有咩改變呀？

答：
唔會認為自己咁無用！

問1：
無用呀，點解咁講呀？

答：
成日屋企俾阿爸、阿媽鬧我衰仔！

(眾笑)

問1：
咁你自己覺得呢？係咪咁樣呀？

答：
梗係唔係啦！

問1：
係呀，咁你點睇自己呀？

答：
欸…點樣睇自己呀？

問1：
即係爸媽話你無用，你覺得自己係咪真係咁無用呢？

答：
我一直都同自己講唔好衰俾睇！叻番次俾佢睇！

問1：
唔，咁今次活動呢？覺得自己有無用呀？

答：
起碼都覺得自己有用呀！唔會俾人睇死！
問2：
咁你會唔會返去話俾媽咪佢聽，啊，我做咁，我都幾叻！會唔會？

答：
會！

問2：
係囉！媽咪會唔會好開心先？有咩反應呀？屋企人有咩反應呀？

答：
欸…你今次撞彩唧！

(眾笑)

問2：
但係你自己都開心喎，係咪？

答：
係呀！

問2：
係囉！好喇，我有望住你啦！咁你呢，有咩反應呀？

答：
……
問2：
有乜感覺呀，覺得自己點呀？

答：
無…以為自己咁細膽！

問2：
原來自己都係可以係人面前表演！係可以好大膽，同埋每一次呢，讀字時候，講錯啦，臨場講錯時候，咁都識得自己執生。咁會唔會覺得自己原來都幾叻？

答：
會。


A3_2.6

	第三階段校外活動日後訪問4A學生

二零零零年七月

	問：唔…好喇，你們與父母的關係因成績上的進步而好了，對你們自然多了些關心吧！剛才你們提過在過去一年有感覺到成功，那麼可否告訴我你們對成功經驗的看法？喇…我剛才提過成功經驗其實都好似我自己能夠做得到的東西。

答1：都係第二次同樂日…自己攪丫嘛！

問：那除了同樂日外，在週圍，特別是學校，曾經得到一些成功經驗呢？

答1：有「金星獎」，都係自己努力得返丫嘛！

問：可否告訴我什麼是「金星獎」？

答1：係學校最高榮譽獎！

問：是怎樣才拿到的？

答1：成績優異啦…

答2：乖

答1：有禮貌啦，…功課整齊，功課交齊

問：那你是今個學期，或是上個學期都拿到？

答1：今個學期同上個學期。我仲有一張獎狀…「服務獎」呀！

問：那否可告訴我除了「金星獎」和「服務獎」外，還有那些東西你們是做得到，做得好的？你剛才說過同樂日是個成功經驗，可否告訴我為什麼呢？

答1：去老人院都係

問：唔，說給我聽聽吧！

答1：去老人院呢可以引老人家笑，好開心！同老人家傾談時都好開心就融洽囉！

問：唔…覺得好融洽。那麼有沒有覺得若自已有能力相處應該都有能力與家人相處？

答2：都有。

答1：一向都有啦！

問：那你又覺得點呀？

答2：同佢一樣…同老人家傾談個膽可以大D，可以再同其他唔識人傾談。

問：那當你有成功經驗時會影響向你的成績呢？即會否因為今次叻些，下次更叻哩？

答1：會！少少啦

答2：唔知呢？

問：即如今次合格，那下次就多拿幾分。

答2：可能會！

問：即都會提自己：下次我再叻些喇！OK！其實就今年來說，學的東西有沒有增加了？

答2：有少少啦！

問：即學的東西，不單只是書內的東西，是嗎？有沒有學多過書內的東西？

答1：有，去圖書館睇書。

問：有，去圖書館睇書。

問：與人相處方面，是否一起合作做事的機會多了？

答2：係。

答1：係呀！

問：那麼一起合作做事會否幫到你學到其他東西？

答1：會

問：可否舉例？

答1：領導能力…合作精神…演講能力…

問：其實你剛才所說的領導能力，演講能力就是我正正想問的東西！你覺得在這方面是提升了，有了進步？

答1：有！

問：學業成績方面都有進步。那整體來說，有沒有覺得自己叻了？

答1：有

答2：有

答1：聰明

問：現在對自己的看法怎樣？正面些？好些？

答2：好D

問：你呢？「金星獎」喎！

答1：開心到黐線！

問：即是說你們都覺得你們整體上都是叻吧！恭喜你們！



A3_2.7

	第三階段校外活動日後訪問4B學生

二零零零年七月

	問：你地認為成功經驗係乜？

答1：我地做了一件事，預備了很多材料或者工具，覺得自己已經預備充足，同人地表演或講解，如果人地話自己表演得好好，自己會覺得滿足，人地讚自己就覺得好滿意，好有成功感。

答2：講野大聲，識得與人合作，可以幫到低年級小朋友。

問：在過去一個學年，有否獲得一些成功經驗？

答1：上學期，我地學校有嘉許卷，集齊五張就有一張銀星獎…
答2：五張銀星獎又有一張金星獎

答1：上學期，我有兩、三張嘉許卷，唔到銀星或金星獎，今個學期到九張嘉許卷，可以換到一張銀星獎，覺得自己好好多，上學期自己無乜俾人讚過，下學期俾老師、屋企人讚。

問：幾次活動日當中，有否獲得成功經驗？

答1：可以幫到老人家，明白到有些老人家外表雖然好惡、唔耐煩、好似唔鍾意我地咁，但心裏其實好想我地，同埋好想我地親近佢，因為有D老人家無親人，仔女去移民，剩下一個人住或去社區中心或老人院，有D私家老人院服務好差，聽講有D老人正常但成日失禁，工作人員成個星期都唔俾水佢飲，有時病都唔俾食藥，就算食都係藥房通街都有得賣D藥。

問：有否獲得成功經驗？

答1：表演唱歌同打樂器，老人家拍手話好，我地未表演之前，已經唔想我地走，同我地傾計，我地走時，有D企起身同我地揮手，好似好唔捨得我地咁。

問：過去一年有否獲得成功經驗？

答2：幫老師做野，如：簿、做圖書、包書蓋印。

問：過去幾次活動日呢？

答2：幫到老人家，同佢地傾計，問佢地D家事，佢地都講，表演佢地都好鍾意睇，仲拍埋手掌，最鍾意睇就係帝女花粵曲。

問：這些成功經驗會否改變對自己睇法，自己某方面有進步，如讀書成績叻？

答1：都有D，我地幫老師或家人做野或探公公婆婆，同佢地傾計，又好願意答我地，自己又覺得好似已經長大，可以同人溝通，出睇個世界係點樣，我地係第一次去老人院，覺得好開心好新奇。上個學期無幫老師做野，因老師無叫，今個學期自動自覺問老師有乜野可以幫，老師見我地咁乖問佢野做，都會俾野我地做，如分開D工作紙工作卡。

問：讀書成績方面有否獲得成功感？

答1：以前數學成日唔合格，今次就合格，就算係六十幾分自己都覺得滿意。

問：會否改變對自己睇法？

答1：唔會改變，因為我地成績好或得到其他人讚嘗都係自己付諸努力，同自己運氣無乜關係，以前覺得自己成績唔係幾理想，雖然都好左，但都係覺得自己成績唔係咁好，這樣下次成績會更好。

答2：以前好懶，老師叫都唔咁幫佢做野，因為唔係好熟，依家夠膽，自願向老師提出幫手，因呢個老師好人，多數唔鬧我地。另外，英文成績好了很多，學多野，阿媽讚覺得好開心。


A3_2.8

	第三階段校外活動日後訪問4C學生

二零零零年七月

	問：的成功經驗會唔會影響你地的成績呢？

答：會

問：點解你地會這樣想呢？

答：因為呢，有了的成功經驗，我覺得自己得囉，所以溫書，或者做野，自己都特別努力，等各方面都叻埋。


（3）對活動日的感受

A3_3.1

	跨班活動日訪問四年級學生

一九九九年十二月十日

	S1：我覺得聽到李老師講，講好耐，得好興奮，甚至想聽日就到呢果節目，連發夢都夢到。

S2：我覺得好有意義囉！

問：其他呢？其他同學點呀？

S3：我覺得李老師講完之後，初時覺得好驚，跟住李老師話改期，越等越開心囉。

S4：到我講。講番果陣時，咁我都覺得好驚，不過李老師講，話表演乜節目，咁我唔係可以發表自己演技囉。

問：(笑)有乜想講就講乜囉！

S5：初時唔係有驚囉，但覺得可能會好好玩，所以就冇咁驚囉！

問：可能好好玩，就冇咁驚。

S6：可能學到其他，咁，我反而就覺得最好啦。

問：跟住剛才你講，初時開頭聽到好開心，但有驚啦。咁，之後要做喎，你做乜，同埋點樣準備你表演呀？無所謂，邊個講先都得。

S1：我心情好煩，成日又要籌備呢樣，籌備樣。成日行來行去，覺得好嬲，跟住就話：「唔想再籌備，唔想做。」咁樣囉。

S2：我都係同佢差唔多，籌備樣，籌備呢樣。我同我組員冇諗住……，有幾組，每四個人一組，得我四個，又何以做乜呢？加上，我四個人又冇乜可以做喎，跟住就諗住個話劇，日日去圖書食搵書睇囉！講好多，又講呢樣，又講樣。

問：你繼續啦！

S3：我覺得跟住節目淨係派禮物唧。我淨係負責派禮物囉。

問：唔！今次你自己負責淨係派禮物，係唔係？

S3：係。

問：點解淨係禮物？其他準備功夫呢？但係呢禮物邊個準備。

S3：係我夾份買囉。

S2：仲有，我揀呢樣，又揀樣，同同學傾傾，就好似嗌交咁樣。

問：唔！我停一停先好唔好？咁多講到出喎，開頭你又話驚啦，又想聽日就係，但到真係你要做時候，你發現比較麻煩啦，發現諗邊要做呢，唔知？點樣做唔知？派乜工作俾自己又唔知？做過程，人又有好多意見，又嗌交。咁多咁多問題，你點樣去解決？

S1：不斷討論、討論、討論，討論到OK為止囉。

S2：我用討論，我係約同學出傾，又或者啦……我之前傾個故事，跟往又諗髮型，一步一步行囉。然唔係話一搞就搞晒全部，又搞髮型，又再搞衫囉。

S3：有時同學約我出，亞媽又唔俾。跟住佢又話：「咁不如約果陣時你得唔得囉？」我就話「得」。跟住同學讓我，我咪學識「忍讓」囉。

問：唔！換句話講，你發現係呢個準備三、四個禮拜裏面，其實都有很多問題面對。但係好似學識，聽你學識解決問題，係唔係？譬如點樣就時間，點樣同同學商量，你話傾傾，就傾掂。咁，你個派禮物工作，傾傾傾出呀？

S4：係，我負責。

問：好啦，陣話做啦，陣話做活動。咁，你覺得個活動做成點？

S1：幾好。覺得幾好，好滿意自己表演。

S2：本來第一次綵排，第一次同學叫出去我綵排，我已經覺得好好，我自己都冇乜意見。即係覺得第一次做得都幾好，都唔知有乜錯處，同埋唔知應該點改。




A3_3.2

	跨級活動日後訪問4A學生對因黑色暴雨警告取消活動日的感受

二零零零年五月

	問：
這個活動日，與上次活動日要做的工作不同，你們有些甚麼感覺呢？點解會有這種感覺呢？  （譬如是開心、不開心、興奮等）

答1：
個黑色暴雨警告，星期五取消喇！我覺得失望呀！本來星期五日咪半晝放，就唔駛返學囉、唔駛上堂囉！但係呢，到復活節後面D…到五月話，個陣又要上堂，好麻煩呀！

答2：
當初取消令我唔開心！無得玩呀！

答3：
起初覺得好唔開心，因為要將個同樂日改期囉！




A3_3.3

	跨級活動日後訪問4B學生對因黑色暴雨警告取消活動日的感受

二零零零年五月

	問：你上個禮拜五唔原本有個活動日？

答：呀。

問：跟怎樣？

答：取消囉。

問：因為暴雨唔駛返學，你第一個反應點呀？

答：好唔開心囉。

問：唔駛返學唔應該好開心咩？

答：籌備咁耐先至星期五先至唔駛返。

問：如果平時話比你聽唔駛返學你會點呀？

答：好開心。

問：你好想有活動日？

答：呀。

問：你今日返有無追問老師有關日情況呀？

答：有呀。

問：你點樣問呀？

答：問老師唔今日成日都同樂日囉。

問：老師話俾你聽呢？

答：唔係呀。

問：你又點呢？

答：好唔開心囉？

問：如果你老師你會點樣安排呢？

答：今日同樂日囉。

問：即希望星期五取消，今日星期一即刻可以做番喇？

答：係呀


A3_3.4

	跨級活動日後訪問4A學生對因黑色暴雨警告取消活動日的感受

二零零零年五月

	問：我知道你原本星期五好似有個活動

答1：同樂日嗎

問：無喎唔呀

答2：呀，落雨嗎

問：你朝早起身媽咪話俾你聽唔駛返學……

答1：劉家俊打電話俾我

問：聽到電話後你第一個反應點呀？

答2：好傷心，無得返學

問：好傷心？乜唔好開心咩

答1：梗唔啦，無同樂日喎

答2：星期五就好唔開心，星期一唔駛返就好D


A3_3.5

	跨級活動日後訪問4B學生對因黑色暴雨警告取消活動日的感受

二零零零年五月

	問：上個禮拜五本來應該做中文同樂日，取消喎，你第一個反應點呀？

答1：好唔開心

答2：差喊呀，我同我組員起度祈禱呀，但祈祈去都無用呀

問：祈禱做乜呀？

答2：祈禱求天父將個紅色暴雨取消

答3：希望唔好落雨

問：但日唔電台已經講唔駛返學啦？但你都祈禱希會返學？

答1：因為呢陣時都六點幾，都未到八點，咁可以……七點……都……

問：朝早你好早起身睇電視？

答2：準備呀嗎

問：你平時有無咁早起身？

答1：無日咁早

問：日點解會早，睇天氣定早起身預備？

答1：早起身預備

問：你晚黑有無唔呀

答1：有呀

問：成晚黑唸緊乜呀？

答1：唸下聽日點囉


